
ধ্যানম্  –
বাগীশা  যস্য  বদনে  লক্ষ্মীর্যস্য  চ  বক্ষসি  ।
যস্যাস্তে  হৃদযে  সংবিত্তং  নৃসিংহমহং  ভজে  ॥

অথ  স্তোত্রম্  –
দেবতাকার্যসিদ্ধ্যর্থং  সভাস্তংভসমুদ্ভবম্  ।
শ্রীনৃসিংহং  মহাবীরং  নমামি  ঋণমুক্তযে  ॥  1 ॥

লক্ষ্ম্যালিংগিত  বামাংকং  ভক্তানাং  বরদাযকম্  ।
শ্রীনৃসিংহং  মহাবীরং  নমামি  ঋণমুক্তযে  ॥  2 ॥

আংত্রমালাধরং  শংখচক্রাব্জাযুধধারিণম্  ।
শ্রীনৃসিংহং  মহাবীরং  নমামি  ঋণমুক্তযে  ॥  3 ॥

স্মরণাত্  সর্বপাপঘ্নং  কদ্রূজবিষনাশনম্  ।
শ্রীনৃসিংহং  মহাবীরং  নমামি  ঋণমুক্তযে  ॥  4 ॥

সিংহনাদেন  মহতা  দিগ্বিদিগ্ভযনাশনম্  ।  [দিগ্দংতি ]
শ্রীনৃসিংহং  মহাবীরং  নমামি  ঋণমুক্তযে  ॥  5 ॥

প্রহ্লাদবরদ  শ্রীশং  দৈত্যেশ্বরবিদারণম্  ।
শ্রীনৃসিংহং  মহাবীরং  নমামি  ঋণমুক্তযে  ॥  6 ॥

ক্রূরগ্রহৈঃ  পীডিতানাং  ভক্তানামভযপ্রদম্  ।
শ্রীনৃসিংহং  মহাবীরং  নমামি  ঋণমুক্তযে  ॥  7 ॥

বেদবেদাংতযজ্ঞেশং  ব্রহ্মরুদ্রাদিবংদিতম্  ।
শ্রীনৃসিংহং  মহাবীরং  নমামি  ঋণমুক্তযে  ॥  8 ॥

ইত্থং  যঃ  পঠতে  নিত্যং  ঋণমোচন  সিদ্ধযে  ।  [সংজ্ঞিতম্
]
অনৃণো  জাযতে  শীঘ্রং  ধনং  বিপুলমাপ্নুযাত্  ॥  9 ॥

সর্বসিদ্ধিপ্রদং  নৃণাং  সর্বৈশ্বর্যপ্রদাযকম্  ।
তস্মাত্  সর্বপ্রযত্নেন  পঠেত্  স্তোত্রমিদং  সদা  ॥
10 ॥

ইতি  শ্রীনৃসিংহপুরাণে  ঋণমোচন  শ্রী  নৃসিংহ
স্তোত্রম্  ।

